
Eyðun  
kemur 
aftur til 
Føroyar

Eyðun Johannesen, sum 
bæði er kendur sum leikari 
á pallinum í Sjónleikar­
húsinum og sum leikstjóri, 
kemur nú aftur til Føroya 
at virka innan sjónleikara­
listina.

Fýra tey seinastu árini 
hevur hann verið í Århus 
og fingið útbúgving innan 
sjónleikaralist, og hevur 
eisini luttikið í ymsum leik­
um, ið framførd hava verið 
í danska býnum.

Í summar var Eyðun í 
Føroyum við einum bólki 
av ungum sjónleikarum í 
Århus, sum eru undir út­
búgving, og høvdu sjón­
leikararnir framsýningar 
bæði í Havn og á bygd.

Vrakið 
av flog­
farinum 
funnið
Stutt fyri jól kom vestur­
týski trolain »Carl Kaemp« 
til Cuxhaven í Vesturtýsk­
landi við  vrakinum av 
flogfarinum hjá Sveini Pat­
ursson, tannlækna, sum 
hann saman við konu og 
børnum sínum hvarv við á 
veg úr Føroyum til Íslands.

Vesturtýski trolarin 
fekk vrakið í trolið í desem­
bermánaði í fjør, og var 
hann tá staddur vestan 
fyri Mykines.

Automatteleonin 
fekk stóran skaða

Afturhvarv úr SOSIALINNUM 1973

Klaksvíkin og bygdirnar í Norðoyggjum liggja í telefonloysi

Blaðið skrivaði soleiðis 6. 
januar í 1973:

KLAKSVÍK, sunudagin.
Fríggjakvøldið og leygarnáttina 

var av ringasta ódnarveðri, sum 
menn vita um. Úti í Grøv fór tekjan 
av einum húsum seint fríggjakvøld­
ið og leygarnáttina fór tekjan av 
einum húsum á Norðoyri. Millum 
kl. hálvgum fimm og fimm leygar­
morgunin kom eitt vindblak, sum 
tók norðara helmingin av teikjuni 
á nýggju telefonstøðini, ið varð 
tikin í nýtslu fyri einum ári síðani. 
Umframt sjálva tekjuna fóru eis­
ini allar sperrurnar og so gott sum 
allar leivdirnar lógu í eini rúgvu 
miðskeiðis á økinum millum Tele­
fonstøðina og Posthúsið. Nakað 
av leivdunum datt niður í sjálva 
støðina, har tað skaddi automat­
telefonina og annað slongdist yvir 
á Posthúsið, har tveir stórir rútar 
brotnaður ogtveir aðrir vórðu 
kloyvdir uttan tó at brotna. Bæði 
regn og sjórok komu inn á auto­
mattelefonina. Eisini varð norðari 
endin á Telefonstøðini kroystur 
inn á miðjuni.

Beinanvegin fólk var uppi leyg­
armorgunin fór at kalla allir hand­
verkarar í bygdini og annað fólk við 
til verka. Farið varð undir at rudda 
leivdirnar upp uttanfyri, at taka 
tær restirnar av norðara partinum 
av tekjuni niður, sum eftir stóðu og 
reisa av nýggjum. Arbeitt varð utt­
an íhald til kl. 9 sunnumorgunin, tá 
so væl var komið ávegis, at heilt var.

Samstundis fóru telefonmontør­
ar undir at taka aoutomatstøðina 
niður og verður hon flutt niðan á 
gomlu støðina til eftirkanningar. 

Væntandi kemur tað at taka drúgva 
tíð áðrenn telefonin kemur aftur í 
rættlag. Fyrst leygarmorgunin varð 
hildið neyðugt at senda apparaturið 
av landinum til umvælingar, men 
seinni varð hildið, at sleppast kundi 
undan hesum. Tá vit leygardagin 
skiftu nøkur orð við ein av telefon­
monnunum varð mett, at tað kom 
at taka eitt hálvt ár og í besta lagi 
einar fýra mánaðir, áðrenn allir 
felagar kunnu fáa telefonina aft­
ur, men skoytt var uppí, at hetta í 
løtuni var torført at siga, tá tað var 

ivasamt, hvussustórarn skaða aut­
omattelefonin hevði fingið. 

Ein neyðlinja er nú fingin til 
Havnar og fjarrit verða avgreidd.…

Í 1972 vóru skrásett 4.986 akfør 
í Føroyum, har av tey flestu eru 
privatakfør, tilsamans 3.564.

Harnæst koma last- og vøru­
akfør, tilsamans 743, hýruakfør 
353, motorsúkklur 301 og bussar, 
tilsamans 62.

1. januar í ár vóru tilsamans 

4.112 prutl skrásett og eru tey ikki 
íroknað frammanfyr standandi 
yvirliti.

Fútaskrivstovan leggur aftrat, 
at í 1972 vórðu tilsamans 1.078 ak­
før skrásett aftur at teimum, sum 
vórðu skrásett í árinum fyri.

4.986 bilar í Føroyum

Tórsgøta í 1973. Vinstrumegin Miðlahúsið. Nógv er broytt í 
Tórsgøtu síðani 1973. Sigast kann, at talið á akførum í dag er 
munandi hægri enn í 1973. Nú eru 38.887 akfør í Føroyum

Eyðun Johannesen, 
sjónleikari


